
clausulare nunc rationis contrarius ante nupcialis huyden gemaeckt

ende geordonneert , maecken ende ordonneeren by desen heur luyder

testament, laetste ende uyterste wille verclaerende deselve alsulcx te

wesen als hyer nae volgt.

Bevelende eerst ende alvorens haer syelen de genade ende barm-

hartichheyt Goodts almachtich onsen eenigen Salichmaeckers ende

heure lichamen, naerdyen sy luyden deser werelt overleden sullen

syn, d' eerlicke begravingen der aerde.

Voirts dat de lancxt levende van hen beyden sal hebben ende

eygentlick behouden alle de goederen roerende ende onroerende tsy

huyzen, landen, renten ende rentebryeven ,gout, silver, gemunt ende

ongemunt ,huysraet ,inboedel ,linnen,wollen ende anders die d'eerst

overleydende metter dood ruymen ende achterlaeten sal, sulx die

alsdan in heur luyder restanten, gemeenen boedel ofte sterfhuysen

bevonden sullen werden, egeene van desen uytgezonderd. Geven

malkanderen reciproce over ende weder over den eygendom van dyen,
omme alle deselve terstont naer de overleyden van den eerst stervende

by den lancxt levende aenvaert ende daermede gedaen ende gehandelt

te werden als met vrye eygene goederen, sulcx denselven goetduncken

ende belyeven sal ,sonder yemant daervan eenige staet ofte inventaris

te geven ofte oik eenige reeckeningen ofte bewys daervan te doen,

't welck sy luyden testanten elckanderen remitteeren ende quytschelden

mits desen, Institueerende tot dyen eynde dese den andere d' eerst

overleydende den lancxt levende tot oleanders eenige ende universeele

